
lIl. OUTRAS DISPOSICIONS
CONSELLERIA DE MEDIO AMBIENTE E ORDENACION DO TERRITORIO

ORDE do 15 de decembro de 2015 pola que se modifica o Plan de xestion da
pesca fluvial nas augas salmoneiras do rio Ulla.

O Plan de xestién da pesca fluvial nas augas salmoneiras do rio Ulla aprobouse median-
te a Orde do 12 de decembro de 2014 pola que se aproba o Plan de xestidn da pesca fluvial
nas augas salmoneiras do rio Ulla (DOG num. 244, do 22 de decembro).

De conformidade co disposto no artigo 68 do Regulamento de ordenacion da pesca
fluvial e dos ecosistemas acuaticos continentais, aprobado polo Decreto 130/1997, do 14
de maio (DOG num. 106, do 4 de xufio), o Servizo Provincial de Conservacion da Natureza
de Pontevedra iniciou o expediente de modificacidon do Plan de xestion da pesca fluvial nas
augas salmoneiras do rio Ulla.

A proposta de modificacion do Plan de xestion da pesca fluvial nas augas salmoneiras
do rio Ulla foi sometida a informacién publica mediante Resolucion da Xefatura Territorial
de Pontevedra do 29 de outubro de 2015 (DOG num. 217, do 13 de novembro).

No prazo de participacion publica non se presentaron alegacions.

Na tramitacion da modificacion do Plan de xestidon da pesca fluvial nas augas salmonei-
ras do rio Ulla foron oidos o Comité Provincial de Pesca Fluvial de Pontevedra, na sesion
celebrada o 8 de outubro de 2015, e o Comité Galego de Pesca Fluvial, na sesion cele-
brada o 19 de novembro de 2015. Ambos os comités emitiron informes favorables sobre a
modificacion do plan.

A tramitacion do expediente de modificacion do Plan de xestion da pesca fluvial nas
augas salmoneiras do rio Ulla axustouse ao establecido na Lei 7/1992, do 24 de xullo, de
pesca fluvial (DOG num. 151, do 5 de agosto), e ao Decreto 130/1997, do 14 de maio, polo
que se aproba o Regulamento de ordenacion da pesca fluvial e dos ecosistemas acuaticos
continentais.

Con suxeicion ao establecido no artigo 68 do Decreto 130/1997, do 14 de maio, a Con-
selleria de Medio Ambiente e Ordenacion do Territorio é o 6rgano competente para a apro-
bacion dos plans de xestion de recursos piscicolas.

En virtude do anterior, en concordancia co disposto no artigo 27.15 do Estatuto de auto-
nomia, e en uso das atribuciéns que me confire a Lei 1/1983, do 22 de febreiro, de normas
reguladoras da Xunta e a sua Presidencia,

DISPONO:
Artigo unico. Aprobacion da modificacion do Plan de xestion da pesca fluvial

Aprébase a modificacion do Plan de xestion da pesca fluvial nas augas salmoneiras do
rio Ulla.

Disposicion adicional unica

O contido integro deste plan podera consultarse nas dependencias da Direccion Xeral
de Conservacion da Natureza da Conselleria de Medio Ambiente e Ordenacion do Terri-
torio, sitas en San Lazaro, s/n, en Santiago de Compostela, asi como na paxina web da
Conselleria de Medio Ambiente e Ordenacion do Territorio (http://www.cmati.xunta.es/ na
parte de pesca fluvial).

Disposicion derradeira

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 15 de decembro de 2015

Beatriz Mato Otero
Conselleira de Medio Ambiente e Ordenacion do Territorio

